
     መበል 24 ጽምብል ናጽነት አ.ርትራ ኣብ ከተማ ቩፐርታል 
                ብዉዕዉዕ ሃገራዊ መንፈስ ተጸምቢሉ 

 
 

ኤርትራውያን ነበርቲ  ከተማ ቩፕርታል ከባቢኣን፡ መበል 24 ዓመት  ጽንብል ናጽነት 
ሃገሮም ብ24  ግንቦት “ ልምዓት ብጽንዓት ” ኣብ ትሕቲ ዝብል ቴማ ፡ ወከልቲ ውዳቤታት 
ከባቢ ከተማታት ድዙልዶርፍ ክረፈልድ ሙንሽንግላድባኽ ብርክት ዝበሉ ኣባላት 
መንእሰያት ህ.ግ.ደ.ፍ.ን ግዱሳት ኤርትራውያንን ኣዕሩኽን ፈተውትን ኤርትራን 
ዝተረኽቡሉ ጽንብል፡ ብውዕውዕ መንፈስ ተኻይዱ፡። 
 
መደብ ብዝኽረ ስማእታት ብድሕሪ ምኽፋት፡ ኣደ መንበር ሽማግለ ማሕበረ ኮም ከተማ 
ቩፕርታል ወ/ሮ ደመት ስምኦን ብምኽንያት በዓል ናጽነት ካብ ኢምባሲ ሃገር ኤርትራ 
ኣብ ጀርመን ተላእከ  መልእኽቲ ብድሕሪ ምቕራብ ፡  ኣብቲ ብመንእሰያትን ዓበይትን 
ተዳለወ መደብ መዓልቲ ናጽነት ኣተው፡፡ 
 
 ቀጺሉ ኣባል መንእሰያት ህ.ግ.ደ.ፍ. ከለንን ከባቢኣን  መንእሰይ ምኪኤል ሃይለ ናይ መበል 
11 ዋዕላ መንእሰያት ህ.ግ.ደ.ፍ. ኤሮጳ  ኣብ ጀረመን  ኣብ ወርሒ ኣርባዕተ ተኻየደ ፡ 
መንእሰያትን ወከልቲን ናይ ዝተፈላለያ ሃገራት ኣምባሳደራትን ሓለፍቲ ውዳቤታትን 
ዝተሳተፍዎ ሰፊሕን ሃናጺን  ኣስተምህሮን ተመክሮን ዝለዋወጥሉ፡ ናይ ውረስ ተወራረስ  
ዕዉት ምባሩ ዝገልጽ ፈሉይ መደባት ብድሕሪ ምግላጽ በቲ ውዳቤታት ከተማ ቩፐርታል 
መበል 11 ዋዕላ መንእሰያት ህ.ግ.ደ.ፍ. ዕዉት ንኽኸውን ዘበርከትኦ ቁጠባዊ ደገፍ ምስጋና 
ኣቕረበ። 
 
ናይ ሎሚ ጽምብል ስሉይ ዝገብሮ ድማ ኣብዚ መልክዑ እናቐያየረ በብእዋኑ ክርአ 
ዝጸንሐ ሽርሕታትን ተጻብኦታትን ብሓያል መኸተ ህዝብን ሓይልታት ምክልኻልን 
ኤርትራ ከምዝፈሸለ ብምርግጋጽ፡ ንዝበረኸ ዓወት - ኣብ ውሽጥን ወጻእን ዝነብር ህዝቢ 
ኤርትራ ሓድነቱ ብዝለዓለ ኣስጢሙ መንኰርኰር ልምዓት ሃገሩ ዘቀላጥፍ ስጕምቲታት 
ክወስድ  መድረኻዊ ሓላፍነት ከም ዝኾነ ዘነጸሩ ትሳተፍቲ ጽምብል ፡ ሎሚ ውን 
ከምትማሊ ፡ እዛ ሓድጊ ጀጋኑ ሰማእታትና ዝኾነት እንኮ ሃገርና ብውዲትን ጠላማትን 
ጽንጽያ ዓይና ከንፍሩላ ኣይነፍቅድን ኢና ! ኣብ ራህዋ ይኹን ኣብ ጸበባ፡ ኣብ ትሕቲ 
ዝዀነ ይኹን ኩነት፡ ኣብ ጐኒ ህዝብናን መንግስትናን ደው ንብል  ብዝብል ውህደት 
ቃሎም ብምሕዳስ ፡ መደብ መበል 24 ዓመት በዓል ናጽነት ኣብ ከተማ ቩፐርታል 
ብዓወት ተዛዘመ፡። 
 
 
 
ክብርን መጐስን ንጀጋኑ ሰማእታትና ! 
ወትሩ ዓወት ንሓፋሽ 
 
ማሕበረ ኮም ከተማ ቩፕርታል ከባቢኣን፡        
ዕለት 27.05.2015 


